
STEFNA UM SAMFÉLAGSLEGA ÁBYRGÐ

 

Tryggja er vátryggingamiðlun sem hefur unnið markvisst að því að vinna að samfélags- og 

umhverfisábyrgð frá árinu 2015. Fyrirtækið leggur áherslu á að greina reglulega markmið og stefnu 

og samræma við hugmyndir okkar um samfélagslega ábyrgð. Verkefni sem snerta samfélagsábyrgð 

eru mikilvæg fyrir fyrirtækið og starfsfólkið okkar og við teljum að það sé samfélaginu til heilla að 

skilja eftir sig martækt spor í þessum efnum. Alltaf er leitast við að lágmarka notkun auðlinda, hvort 

sem það er með vinnuferlum, orkunýtingu, meðferð úrgangs, eða annarra auðlinda. Slíkt er til 

hagsbóta fyrir reksturinn, umhverfið og samfélagið.  

Tryggja starfar eftir lögum um vátryggingar nr. 62/2019 og vátryggir starfshætti sína með 

starfsábyrgðartryggingu. Tryggja er aðili að Festu of FKA og hefur verið valið Fyrirmyndarfyrirtæki í 

rekstri 2020 hjá Viðskiptablaðinu og Keldunni, Fyrirtæki ársins 2020 hjá VR og stenst kröfur 

Creditinfo um framúrskarandi fyrirtæki árið 2021. Tryggja styrkir verkefni tengd samfélagsmálum 

árlega.  

1. Stefnuyfirlýsing 

Það er stefna Tryggja að vinna að heilindum að samfélagsmálum og hafa jákvæð áhrif á hagaðila 

með því að huga að beinum og óbeinum umhverfis- og samfélagslegum áhrifum í allri starfsemi sinni 

og styðja við heimsmarkmið Sameinuðu þjóðanna. Árlega er gefin út sjálfbærniskýrsla sem unnin er 

af stjórn samkvæmt UFS viðmiðum Nasdaq. Tryggja leggur ríka áherslu á þá málaflokka innan UFS 

sem félagið getur haft mest áhrif á og eru viðeigandi og mikilvægir fyrir starfsemina. Félagið hefur 

sett sér og mun halda áfram að setja sér mælanleg markmið til að fylgja eftir framkvæmd stefnunnar 

og er farið yfir árangurinn í árlegri sjálfbærnisskýrslu. 

2. Umhverfismál 

Stefna Tryggja í umhverfismálum hefur ávallt verið ofarlega á stefnuskrá fyrirtækisins. Áhersla er 

lögð á að neikvæð umhverfisáhrif af starfseminni séu lágmörkuð. Til marks um það setti félagið sér 

markmið um að minnka notkun pappírs um 30% á ári og ná pappírslausum viðskiptum eins og hægt 

er fyrir árið 2022. Þeim árangri verður náð með því að setja útgáfu og fjárreiður í algerlega rafrænt 

form sem kallaði á mikla fjárfestingu í annars pappírsfreku rekstrarumhverfi. Ferðalög og akstur 

starfsfólks er líklega okkar mesti mengunarvaldur en reynt er að jafna það út með styrkjum til 

Votlendissjóðs. 

Tryggja notar einungis upprunavottaða orku til hitunar og lýsingar, úrgangur er flokkaður þannig að 

sem mest megi endurnýta til hagsbóta fyrir umhverfið. 

Markmið umhverfisstefnu Tryggja eru eftirfarandi: 

• Vinna að heimsmarkmiði 13 um aðgerðir í loftslagsmálum. 

• Flokkun úrgangs frá rekstri. 

• Minnka notkun á einskiptis plastflokkum. 

• Auka sjálfbærni í ferlum. 

• Minnka pappírssóun. 

3. Mannauður og samfélag 

Tryggja hefur mjög sterka sýn í mannauðsmálum félagsins. Við förum eftir skýrri stefnu í 

jafnréttismálum en með því viljum við vera fremst í flokki fyrirtækja af sömu stærðargráðu í jafnrétti. 

Jafnréttisstefnan er hluti af ítarlegri mannauðsstefnu félagsins. Tryggja stuðlar að jöfnum 

kynjahlutföllum í æðstu stöðum innan félagsins. Starfsfólki Tryggja stendur til boða að vinna jafnt 

heiman frá sér eins og á skrifstofum félagsins en með því er ætlunin að stuðla að sterkari myndun 

fjölskyldutengsla sem eykur starfsánægju sem skilar sér í aukinni framlegð.  

Markmið mannauðsstefnu Tryggja eru eftirfarandi: 

• Vinna að heimsmarkmiði 10 um aukinn jöfnuð. 

• Vinna að heimsmarkmiði 3 um betri heilsu og vellíðan fyrir starfsfólk og samfélagið. 

• Vinna að heimsmarkmiði 5 um jafnrétti kynjanna. 

• Vera aðili að jafnvægisvog FKA og vinna ötullega að því að þátttaka kvenna í stjórn félagsins 

sé sjálfsögð en ekki forréttindi. 

• Bjóða ávallt samkeppnishæf laun óháð kyni. 

• Bjóða upp á fjölskylduvænt umhverfi fyrir starfsfólk. 

• Meðalfjöldi vinnustunda starfsfólks séu að jafnaði um 33 klukkustundir á viku. 

 

Mannauðsstefna Tryggja skiptist í 6 hluta og eru eftirfarandi: 

• Stefna um ráðningar, 

• Starfsumhverfisstefna,  

• Fræðslustefna,  

• Liðsheild og gildi, 

• Jafnlaunastefna, 

• Jafnréttisstefna. 

 

4.  Stjórnarhættir 

Stjórn Tryggja leggur ríka áherslu á góða stjórnarhætti. Stjórnin setti fram markmið árið 2019 að 

innleiða 5. leiðbeiningar Viðskiptaráðs um góða stjórnarhætti. Sú ákvörðun um innleiðingu er í fullu 

gildi og mun að öllum líkindum ljúka um mitt ár 2021. Að innleiðingu lokinni mun félagið láta taka út 

alla þætti er lúta að leiðbeiningum Viðskiptaráðs. Þetta er gert með það að leiðarljósi að vera leiðandi 

afl að góðum stjórnarháttum. Það er einlæg trú stjórnenda að með því að stunda gagnsæja og 

skilvirka stjórnun sé þessi ráðstöfun í raun ekki íþyngjandi heldur stefnumiðuð fjárfesting sem gerir 

félaginu kleift að vaxa hraðar en ella. Festa í stjórnarháttum skilar sér í minni vaxtarverkjum, betri 

yfirsýn yfir reksturinn, aukinni sjálfbærni og að endingu meiri hagnaði fyrir hluthafa. 

Markmið starfsreglna og stjórnarhátta eru eftirfarandi: 

• Vinna að heimsmarkmiði 8 um góða atvinnu og hagvöxt. 

• Vinna að heimsmarkmiði 9 um nýsköpun og uppbyggingu. 

• Vinna að heimsmarkmiði 17 um samvinnu að markmiðum í heild. 

• Vera leiðandi aðili að góðum stjórnarháttum hjá fyrirtæki af sömu stærð. 

• Gagnsæjar ákvarðanir byggðar á heilindum og teknar af ábyrgð gagnvart félaginu sem 

lögaðila, hagaðilum félagsins og starfsfólki þess. 

• Skapa störf fyrir hæft fólk, byggt á þekkingu og nýsköpun. 

• Standa vörð um orðspor og gildi félagsins; Þjónusta – Traust - Trúnaður. 

• Standa áfram vörð um hagaðila og viðskiptavini félagsins. 



 

3 
 

 

5. Heimsmarkmið Sameinuðu þjóðanna 

Heimsmarkmiðin eru samþætt og órjúfanleg og mynda jafnvægi milli þriggja stoða sjálfbærrar 

þróunar; hinnar efnahagslegu, félagslegu og umhverfislegu. Þá fela þau einnig í sér fimm meginþemu 

sem eru mannkynið, jörðin, hagsæld, friður og samstarf. Tryggja styður öll heimsmarkmiðin en 

leggur sérstaklega áherslu á eftirfarandi markmið þar sem þau eiga best við meginstarfsemi 

félagsins. 

Heimsmarkmið 3 um heilsu og vellíðan: 

• Tryggja stuðlar að heilbrigðu líferni og vellíðan fyrir starfsfólk og viðskiptavini. Starfsfólk er 

hvatt til að huga að þeim margvíslegu þáttum sem koma að eigin heilsu og vellíðan. 

Heimsmarkmið 5 um jafnrétti kynjanna: 

• Tryggja stuðlar að því að jafnrétti kynjanna verði tryggt. Tryggja hefur sett sér 

jafnlaunastefnu til að vinna gegn launamisrétti og mun sækjast eftir jafnlaunastaðfestingu 

forsætisráðuneytisins á árinu 2021. 

Heimsmarkmið 8 um góða atvinnu og hagvöxt: 

• Tryggja stuðlar að viðvarandi sjálfbærum hagvexti og arðbærum og mannsæmandi 

atvinnutækifærum. Tryggja hefur sett sér jafnlauna- og jafnréttisstefnur. 

Heimsmarkmið 9 um nýsköpun og uppbyggingu: 

• Tryggja hefur einsett sér að byggja upp trausta innviði, stuðla að sjálfvirknivæðingu og hlúa 

að nýsköpun með því að vátryggja og fjárfesta í fyrirtækjum sem eru í nýsköpun og 

uppbyggingu. 

Heimsmarkmið 10 um aukinn jöfnuð: 

• Tryggja hefur sett sér jafnréttisstefnu sem tryggir jöfn tækifæri fyrir alla er kemur að 

ráðningum og starfstækifærum hjá félaginu, án tillits til aldurs og óháð kyni, fötlun, kynþætti, 

þjóðerni, uppruna, trúarbrögðum, efnahagi eða annarrar stöðu.   

Heimsmarkmið 13 um aðgerðir í loftslagsmálum: 

• Tryggja hefur gert og mun halda áfram að gera ráðstafanir til að lágmarka neikvæð 

umhverfisáhrif og vekja starfsfólk til umhugsunar um hvernig mannauður og fyrirtækið getur 

haft áhrif og brugðist við loftslagsbreytingum. 

Heimsmarkmið 17 um samvinnu um markmiðin: 

• Tryggja vill taka þátt í að blása lífi í alþjóðlegt samstarf um sjálfbæra þróun og grípa til 

aðgerða til að auka efnahagslegan stöðugleika. 

 

Útgáfudagur 25. mars 2021 

Síðast uppfært 25. mars 2021 


